
Predstavnici evropske konsultantske firme "RR end Ko. Centar znanja" (RR&Co.Knowelage centre) najavili su jučer da će na 
jesen otvoriti tri centra u Srbiji, u kojima će pružati stručnu pomoć svima koji s ... 

... dobrim projektima žele da konkurišu za bespovratna sredstva iz fondova Evropske unije.  
 
Evropska unija je namjenila 860 milijardi eura bespovratnih sredstava za različite okvirne programe u periodu od 2007. do 2013. 

godine, kazala je direktor ove firme sa sjedištem u Ljubljani Mateja Rudolf, prenosi Ppon javljanje bh. medija. 
 
Samo za projekte u okviru Sedmog razvojnog programa za istraživanja i razvoj namjenjeno je 50,5 milijardi eura, a za sredstava mogu da konkurišu 
velika i mala preduzeća i organizacije i iz Srbije, navela je ona na konferenciji za novinare u Međunarodnom pres centru Tanjuga.  
 
Pored toga, u naredne četiri godine, u okviru posebnog finansijskog Instrumenta predpristupne pomoći (IPA), Srbija ima na raspolaganju 771 milion 
eura, odnosno između 186 i 198 miliona eura bespovratnih sredstava godišnje, rekla je Rudolfova.  
 
Vodeći konsultant savjetničke agencije "RR end Ko." mr. Mojca Dušica Zajc objasnila je da je novac koji se daje nepovratno namenjen za postizanje ili 
promociju različitih strateških ciljeva, koji su saobrazni ciljevima EU. Za dobijanje ovih sredstava bitni su prijava i detaljan opis projekta, jasna analiza 
njegovih prednosti na lokalnom i evropskom planu, administrativno-finansijsko vođenje projekta i uspješan plan realizacije, objasnila je ona.  
 
Upravo u tome pomaže agencija "RR end Ko." koja je razvila i zaštitila sopstveni poslovni model za dobijanje tih sredstava pod nazivom "EU Partners" 
koji će na evropskom tržištu djelovati putem franšizne mreže.  
 
Centar znanja ove agencije stvorio je efikasan sistem za jednostavno i uspješno adminsitrativno-finansijsko vođenje projekta (EFAMT), dok operativno 
upravljanje franšizom u osam zemalja jugoistočne Evrope vodi agencija "Apriori komunikacije".  
 
Direktor ove agencije Danijel Koletić upozorio je na to da je za dobijanje bespovratnih sredstava EU potreban timski rad, podsjetivši da je dosad jedino 
Irska uspjela da "povuče" 95 odsto tih sredstava koje joj je namjenila EU.  
 
U Hrvatskoj samo 515 ljudi zna kako prijaviti i voditi ove vrste projekata, a slična je situacija i u drugim zemljama regiona, kazao je on, istakavši da je 
Srbiji za početak potrebna institucija s 50 do 60 ljudi, kako bi za dvije godine pripremila projekte i mogla na vrijeme da "povuče" sredstva koja su joj 
na raspolaganju do 2013. godine.  
 
Koletić je najavio da će agencija "RR end Ko." početkom septembra u Beogradu, Novom Sadu i na jugu Srbije otvoriti centre za obuku kadrova s ciljem 
da bude iskorišteno što više bespovratnih sredstava iz 80 različitih fondova EU.  

